
1. Scríobh aiste trí leathanach (circa. 600 focal) ar cheann amháin de na hábhair seo a leanas:

(i) Éire: Oileán na Naomh agus nOllúna?

(ii) An saol gan na meáin chumarsáide.

(iii) Is fearr na táinte ná an tsláinte.

(iv) Aoibhneas na hÓige.

(v) An saol in Éirinn agus an saol in Hollywood: an ionann iad?

(vi) Athrú Aeráide: cad tá i ndán dúinn?

2. Aistrigh an sliocht seo go Gaeilge: 

Rag Week is the most enjoyable week of the year. It began in an English university in the nineteenth century. It is said that a group of students took a few days off from college in order to collect clothes for poor people living nearby. 

In Ireland, there are various traditions in different universities and colleges. In Cork, boat-races are held on the river as part of Rag Week. In Galway city, the nightclubs are open all day long. 

In St. Patrick’s College, we have our own traditions. Our Students’ Union always organises events like a mystery tour to a different county, and sometimes a céilí is held. But even though our aim is to have fun and collect money during Rag Week, we still make sure to attend our lectures and tutorials.
3.  (a)
Abair cén inscne atá ag na hainmfhocail seo a leanas. Scríobh an focal i do fhreagarleabhar agus cuir ‘f’ nó ‘b’ lena thaobh.

Meiriceá

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do fhreagarleabhar.


oidhreacht
doirteal
cipín

iasc

sláinte

4. Chuaigh Áine Ní Bhriain go dtí an Afraic den chéad uair ag tús na 1990í. Bhí céim díreach bainte amach aici sa tsíceolaíocht agus theastaigh uaithi rud éigin a dhéanamh chun cúnamh a thabhairt do na daoine ba bhoichte ar domhan. Mar sin, ghlac sí cinneadh agus d’fhág sí slán ag a muintir agus ag a cairde go léir agus bheartaigh sí aghaidh a thabhairt ar áit nach raibh cur amach dá laghad aici air. 

Bhí Cumann Croise Deirge na hÉireann an-sásta nuair a thug Áine le fios go raibh fonn uirthi obair dheonach a dhéanamh san Afraic. Ag an tráth sin, bhí cogadh uafásach ar siúl san Aetóip agus bhí dochtúirí, banaltraí agus síceolaithe ag teastáil go géar mar gheall ar na himpleachtaí tromchúiseacha a bhí ag an gcogadh ar shláinte mhuintir na tíre sin. Ní raibh saol bog ná sonas i ndán d’Áine san Aetóip, agus chonaic sí nithe scanrúla a tharla in aice an ospidéil a raibh sí ag obair ann. Ach deir sí go bhfuil sí níos láidre mar dhuine tar éis di seal a chaitheamh sa tír sin.

Tá go leor foghlamtha ag Áine faoin saol san Afraic agus tugann sí cur síos ar chodanna spéisiúla de chultúr agus de stair na hAetóipe ina dírbheathaisnéis úrnua. D’fhill sí ar Éirinn cúpla bliain ó shin, chun aire a thabhairt dá tuismitheoirí agus iad ag dul in aois. Ag an am céanna, thapaigh sí an deis chun a taithí a roinnt agus bheartaigh sí ranganna a mhúineadh do dhaoine a raibh fonn orthu obair dheonach a dhéanamh ar an mór-roinn sin. Deir sí go bhfuil an-tóir ar na ranganna sin agus go dtaitníonn an mhúinteoireacht go mór léi.

Roghnaigh as an sliocht sin thuas:

(i) Sampla AMHÁIN d’ainmfhocal dílis agus sampla AMHÁIN d’ainmfhocal baininscneach.

(ii) Sampla AMHÁIN d’ainmfhocal teibí agus sampla AMHÁIN den ainm briathartha.

(iii) Sampla AMHÁIN de réamhfhocal comhshuite agus sampla AMHÁIN d’ainmfhocal sa Tuiseal Tabharthach Iolra.

(iv) Sampla AMHÁIN den aidiacht bhriathartha agus sampla AMHÁIN d’fhorainm réamhfhoclach.

(v) Sampla AMHÁIN de bhriathar neamhrialta san Aimsir Chaite agus sampla AMHÁIN d’ainmfhocal sa Tuiseal Ginideach.

5. Athscríobh na habairtí seo a leanas gan lúibíní i do fhreagarleabhar agus déan cibé athrú is gá:

(i) Is buachaillí (láidir) iad siúd ach níl siad chomh láidir céanna leis na cailíní (mór) (ard).

(ii) Déan do mhachnamh (ar an: fadhb) sin.  Is dóigh liom go mbeidh ort tuilleadh (machnamh) a dhéanamh uirthi le cinntiú go mbeidh tuiscint níos (domhain) agat uirthi. 

(iii) Má tá an t-ábhar sin (pléigh) agaibh agus na moltaí (luaigh) agaibh, ba chóir daoibh an seomra a (fág).

(iv) An (clois) tú na fuaimeanna sin? Ní (ceapann mé) go bhfuil siad (ró: ard) ach bhí Máire ag gearán fúthu níos (luath) sa lá.

(v) Sin í an tuairim is (suimiúil) agus is (maith) agus déarfainn go bhfuil sí níos (tábhachtach) ná aon rud eile a dúirt tú.

(vi) Bíonn na (naíonán) ag gol nuair a fhágann a máithreacha iad ach tar éis tamaill, éiríonn siad (an: gníomhach) agus (an: spraíúil) agus déanann siad dearmad ar a máithreacha. 

(vii) Ba bhreá liom na (scamall) dhorcha a bhailiú ón spéir ag tús (an lá) agus ar an gcaoi sin d’fhéadfainn a chinntiú go (bheadh) an aimsir go deas. 

(viii) An dóigh leat go (glac) an múinteoir leis an leithscéal sin má (inis mé) an scéal sin di?

(ix) Rinne mé staidéar (ar an: síceolaíocht) mar ábhar léinn i mbliana, ach is fearr liom (an: ceol) agus (an: Gaeilge). 

(x) Ar mhaith leat aithne a chur ar aintín (Pól)? Deirtear go bhfuil sí an- (cáiliúil) ach níl mé cinnte an bhfuil fonn orm (labhair) léi.

